Аса Мейірімді, ерекше Рахымды Аллаһтың атымен
Елу бірінші ереже:
«Әһлю-с-Сунна уәл-жәма’а Құран насихаттайтын көркем мінездерді насихаттайды»

Аллаһ Тағала былай деді: 
﴿ خُذِ الْعَفْوَ وَأْمُرْ بِالْعُرْفِ وَأَعْرِضْ عَنِ الْجَاهِلِينَ ﴾
«Кешірімділік таныт, жақсылықты бұйыр және надандардан бет бұр» («әл-Әғраф» сүресі, 199-аят).
Шейхул-Ислам ибн ул-Каййим (Аллаһ оны рахым етсін) былай деді: “Бұл аят өзіне нені қамтығаны туралы ойланшы! Ол адамдармен жақсы қарым-қатынас жасауға, Аллаһтың жаратылыстарымен болған қарым-қатынаста Аллаһтың хақыларын орындауға және олардың жамандығынан қорғалғандыққа нұсқайды. Әрі егер барлық адамдар осы аятта айтылған нәрсені орындағанда, бұл олар үшін жеткілікті болар еді. Кешірімділік адамның басқа адамдардан оларға қиын болмайтын нәрселерді талап етуін меңзейді. Адам (өзге) адамдардан мал-мүлік жұмсауды және асыл мінез-құлық танытуды оларға оңай болған үлгіде талап етуі керек. Яғни адам өзіне қатысты (басқа) адамдардың орындауына қиын болмайтын қатынасты талап етуі тиіс. Сондай-ақ аятта сен жақсылықты бұйыруың керектігі туралы айтылады. Әрі осыдан соң өзіңді надандардың зиянынан қорға, олардан бет бұр, өзің үшін өш алуды және жеке басыңның жеңісін іздеуді таста. 
Пенде үшін осыдан жақсырақ нәрсе болуы мүмкін бе?! Қандай қатынас, қандай саясат бұл дүниеде адамдар үшін осы қатынастан және осы саясаттан жақсырақ болуы мүмкін?! Егер адам бұл дүниеде адамдар оған тигізіп жатқан бүкіл жамандық туралы ой қозғайтын болса, онда бұл жамандық аятта баяндалған осы үш қағиданың бұзылуында қамтылғанын көреді. Егер адам осы қағидаларды орындаса еді, онда онымен орын алып жатқан нәрселердің барлығы ол үшін игілікке айналар еді, тіпті әлдебір нәрселер сырт көзге жамандық болып көрініп жатса да. Мысалы, кісі адамдарға жақсылық істеуді бұйырады, ал олар оған жамандықпен қайырады. Бірақ бұл туралы Аллаһ Тағала: «Шынында сендерден өсек айтып келген топтың сөзін жаман деп есептемеңдер. Керісінше, ол сендер үшін хайырлы» («ән-Нур» сүресі, 11-аят), - деп айтқан.

Аллаһ Тағала Өзінің Пайғамбарына (оған Аллаһтың игілігі мен сәлемі болсын) былай деп айтты: «Сондықтан оларды кешірім етіп, олар үшін жарылқау тіле де, іс жөнінде олармен кеңес қыл. Сонда қашан шешім шығарсаң, Аллаһқа тәукел ет» («Әли ‘Имран» сүресі, 159-аят). Бұл сөздер өзіне Аллаһ Тағаланың құқықтарын және адамдардың құқықтарын орындауды қамтиды. Әрі адамдар не Аллаһ Тағаланың құқықтарын, не Аллаһ Елшісінің (оған Аллаһтың игілігі мен сәлемі болсын) құқықтарын бұзып жатады. Аллаһ Тағала (осымен) былай дейді: «Әй, Мухаммад, егер олар саған қатысты жамандық жасап жатса, оларды кешір. Ал егер олар Маған қатысты жамандық жасап жатса, онда олар үшін кешірім сұра. Олардың жүректерін олардың пікірі сені қызықтыратындығымен өзіңе қарат. Ал кеңесіп, бір шешім шығарсаң, онда Маған тәуекел ет». Расында, Аллаһ тәукел етушілерді жақсы көреді. Аллаһ Тағала Өзінің Елшісінің (оған Аллаһтың игілігі мен сәлемі болсын) бойында тәрбиелеген мінез, міне, осы. Аллаһ Тағала: «Шын мәнінде, сен әлбетте ұлы мінезге иесің», - деді («әл-Қаләм» сүресі, 4-аят). Ал ‘Айша (Аллаһ оған разы болсын): «Оның мінезі Құран болатын», - деп айтқан (Муслим, 746). Мұндай мінезді тек (келесі) үш нәрсе болғанда ғана алуға болады.
Біріншіден, (адамның) діңінің өзі игі болуы керек. Мысалы, адамның мінезі тұрпайы және мейірімсіз болуы мүмкін. Мұндай жағдайда оған бұл (жоғарыда сипатталған) мінезді білімге, ерікке, амалға асыру, бұл осындай мінезді қабылдауға бейім болған мойынсұнғыш және жұмсақ адамнан айырықша, қиынға соғады. 

Екіншіден адамның болмыс-қалпы күшті және жеңісті болуы керек. Мұндай болмыс-қалып бос жүріс-тұрыстың, азғырулардың, әуес-қалаулаулардың үндеп-шақыруларын жеңе алады. Өйткені мұндай нәрселер кемелдікке қайшы келеді ғой.
Үшіншіден, адам заттардың мән-мағынасы туралы білімге ие болуға тиіс. 

Егер осы үш сипат адам бойында жиналса, әрі оған Аллаһ көмектессе, онда ол Раббы олар үшін ең жақсы нәрсені әзірлеп қойған топтың құрамына кіреді” (Қз.: «Зад әл-Мухажир илә Роббиһи», 77-бет).

